
Asasara Harald Bianca 

lnatsisartut suleriaasianni § 37 naapertarlugu Tasiilamut immap naqqatigut kabeli pillugu 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma kinguliani ataasiakkaarlugit allanneqarput, 
akissummillu malitseqarlutik. 

Apeqqut 1. Tasiilap lslandillu akornanni Tusass.-i immap naqqani 
missisuinissamik pilersaaruteqarnersoq Nalakkersuisut ilisimasaqarpat? 

Akissut: Tasiilap lslandillu akarnanni Tusass immap naqqanik misissuinissaminik 
pilersaaruteqarnersaq Naalakkersuisut ilisimanngilaat. 

Tusass immersueqataanissaanik naqqaaffigineqarami ima paasissutissiivaq : 
"Tasiilap lslandillu akarnanni immap naqqatigut kabeliliinissaq pillugu 
immap naqqanik misissuinissaminik Tusass massakkut 
pilersaaruteqanngilaq. 

lmmap naqqanik misissuisoqarsinnaatinnagu, Tasiilamut 
isumannaatsumik immap naqqatigut kabeliliisaqarsinnaanersoq 
paasiumallugu aallarniutaasumik assigiinngitsutigut misissuinerit 
ingerlanneqaqqaartariaqassapput. 
Tasiilap eqqaani sineriak kiisalu sikaqangaatsiarneratigut, 
iluliaqangaatsiarneratigullu tamanna immap naqqatigut kabeliliiffissatut 
nalarninartaqarpaq, taamaattumillu tulliuttut ingerlanneqartariaqarlutik: 

• Sumiiffimmi sikup ingerlaartarneranik, sarfartarneranillu 
misissuineq 

• lmmap naqqatigut kabelip imaanit nunakkaartinneqarnissaanut 
sumiiffinnik periarfissaasunik nunami imaanilu misissuineq, 
tassani isumannaatsumik itissuseqarnissaa qulakkeerumallugu 
qillerisoqartariaqassammat kiisalu 

• lmmap naqqatigut kabelip ingerlaarfissaanik naleqquttumik 
nassaarnissaq siunertaralugu misissuineq, 

Siuliani taaneqarlutik misissugassat kiisalu immap naqqanik 
misissuinissap neqeraartitsissutigineqarnissaa ukiumi siullermi 
ingerlanneqarsinnaassapput, umiarsuillu misissuutit atarsinnaappata 

immap naqqanik misissuinerit ukiup aappassaani 
ingerlanneqarsinnaassallutik. 

Misissuinissat, takusaanissallu kiisalu immap naqqanik misissuinissaq 59 
millioner dk koruuninik akeqassasoq missiliorneqarpoq." 

Apeqqut 2. lslandimiit Tasiilamut immap naqqatigut kabelisiisoqassagalarpat 
qanoq akeqassangatinneqarpa? 

Akissut: Apeqqut Tusass-imut saqqummiunneqarpoq, imalu akivoq. 
"Apeqqutip akisinnaanissaa siunertaralugu imaani itissutsinik 
eqqoriaakannerluni naliliinerit kiisalu Tasiilap eqqaani sumiiffinnik 
assinganik eqqoriaakannerluni naliliinerit tunuliaqutaralugit, Tasiilap 
lslandillu akornanni immap naqqatigut kabeliliisoqassappat Kalaallit 
Nunaanni immap naqqatigut kabelip qajannaallisakkap assinganik 
kabeliliisoqartariaqarpasippoq. 

lmmap naqqani kabelimut isumannaatsuutitsinissaq eqqarsaatigalugu 
sapinngisamik immap naqqatigut kabeli itinerpaatigoortinneqassammat 
Tasiilap, lslandillu akornanni immap naqqatigut kabeli 1.250 km-it 
missaannik takissuseqassaaq. 
Siku, ilulissallu tunuliaqutaralugit siusingaatsiartumik matumani 
nalilerneqarpoq, immap naqqatigut kabelip Tasiilap eqqaani imaanit 
nunakkoortinneqarnissaani isumannaatsuutitsinissaq eqqarsaatigalugu 
minnerpaamik 1.200 meterit tikillugit qillerisoqartariaqassasoq. 

Tasiilamit lslandimut immap naqqatigut kabeliliisoqarnissaa 
eqqoriaakannerluni missiliorlugu ima akeqassaaq: DK 540 millioner 
koruunit. 

2016-imi assingusumik apeqqut Tusass-ip akinikuuaa, Tasiilamiillu 
lslandimut immap naqqatigut kabeliliinissamut aningaasartuutissatut 
taamaanikkut DK 380 millioner koruunit missiliorneqarlutik. 
2016-imi missiliuutigineqartut 2024-mi DK 160 millioner koruuninut 
qaffannerinut pingaarnertut patsisaasut tassaapput 

• Atortussat akitsorsimaneri (pingaartumik sisak), tassani Covid
imik ajornartoornerup kinguneri patsisaallutik akigititat 2021-mi 
marloriaatinngormata, taamaattoq 2022-mi appariarlutik 
Ukrainimi sorsunnerup kingunerisa malunniunnerisigut akigititat 
10 -15 %-imik qaffaqqinnikuullutik. 

• Paasissutissaasiviit (datacenterit) akornanni systeminik 
piginnaasaqarluartunik Google, META aamma Microsoft 
ujartuipput, tamannalu nioqqutissiorsinnaanermut, pingaartumilli 
immap naqqatigut kabeliliisinnaallutik umiarsuarnut, ukiut 
ingerlanerini amerliartorsimanngitsunut sunniuteqarluni, 
umiarsuarnullu atorneqarsinnaasunut ullormut akigititanut 
annertuumik qaffatsitsilluni, 

• Orsussap/uuliap/ikummatissap akia 2016-imit 2023-p tungaanut 

670 %-imik akitsorsimanera (2016-imi tonsimut USD 144,50 
aamma Juni 2022-mi tonsimut USD 1125,50)" 

Neriuppunga qulaani allaqqasuni apeqquteqaatitit akineqartut. 

lnussiarnersumik inuulluaqqusillunga 

Hans Peter Poulsen 

